
KOMISIONI I PROKURIMIT PUBLIK 

                                                                                          

                        

Nr.05/23 prot.                         Datë 03.03.2025 

V E N D I M 

Nr.316/2025 
 

 

Komisioni i Prokurimit Publik, i përbërë nga: 

 

Jonaid Myzyri      Kryetar 

Fiorent Zguro   Nënkryetar 

Kreshnik Ternova    Anëtar 

Anila Malaj  Anëtar 

Gjergj Mersini  Anëtar 

 

Në mbledhjen e datës 03.03.2025, mori në shqyrtim çështjen me,  

 

 

Objekt: Mbi zbatimin e vendimit të Komisionit të Prokurimit Publik 

Nr.249/2025, datë 18.02.2025, për procedurën e prokurimit 

“E hapur”, me Nr. REF-30351-11-20-2024, me objekt: 

“Rikonstruksion i shkollës së mesme profesionale " Hasan 

Gina" Lushnjë” me fond limit 143,156,814.44 lekë pa 

TVSH, zhvilluar në datën 06.12.2024, nga autoriteti 

kontraktor, Operatori i Blerjeve te Perqendruara 

 

Ankimues: BOE “MF INVEST GROUP” SHPK, “C.E.C GROUP” 

SHPK, dhe “Mane/S” SHPK me NIPT L71830010R, 

L11807013M, J64103865K dhe adresë: Autostrada Tirane 

-Durres, km 9 zona kadastrale 2005 nr pasurie 1/94 (prane 

OST -se) 

 

Autoriteti Kontraktor: Operatori i Blerjeve te Perqendruara me adresë: Rruga: 

“Reshit Çollaku”, godina nr.6/337, Tiranë 

 

 

Baza Ligjore: Ligji nr. 162/2020 “Për Prokurimin Publik” i ndryshuar, 

Vendimi i Këshillit të Ministrave nr. 285, datë 19.05.2021 

“Për miratimin e rregullave të prokurimit publik” i 

ndryshuar, Vendimi i Komisionit të Prokurimit Publik Nr. 

766/2021, datë 13.10.2021 “Për miratimin e rregullave “Për 

Organizimin dhe Funksionimin e Komisionit të Prokurimit 

Publik”, Neni 4, i Vendimit te Komisionit të Prokurimit 

Publik nr. 500/2020 datë 5.11.2020 “Rregullore për 

Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit 

Publik gjatë gjendjes së pandemisë së shkaktuar nga 

COVID -19”. 

 

Komisioni i Prokurimit Publik, pasi shqyrtoi dokumentacionin e çështjes dhe e diskutoi në tërësi, 

 

Vëren: 

 

I 

 

Rrethanat e çështjes 
 

I.1. Në datë 18.02.2025, Komisioni i Prokurimit Publik mori vendimin Nr.249/2025, ku vendosi: 

 

1. Të  mbyllë çështjen për pjesën e pranuar të ankesës së  BOE ankimues “MF Invest Group” 

SHPK dhe “ C.E.C Group” SHPK  dhe “Mane/S” SHPK  për procedurën e prokurimit 

“E hapur”, me Nr. REF-30351-11-20-2024, me objekt: “Rikonstruksion i shkollës së 

mesme profesionale "Hasan Gina" Lushnjë” me fond limit 143,156,814.44 lekë pa TVSH, 

zhvilluar në datën 06.12.2024, nga autoriteti kontraktor, Operatori i Blerjeve te 

Perqendruara.  

2. Të pranojë pjesërisht ankesën e BOE ankimues “MF Invest Group” SHPK dhe “ C.E.C 

Group” SHPK  dhe “Mane/S” SHPK  për procedurën e mësipërme të prokurimit. 

3. Autoriteti kontraktor të rishikojë arsyet e skualifikimit të BOE ankimues “MF Invest 

Group” SHPK dhe “ C.E.C Group” SHPK  dhe “Mane/S” SHPK   dhe të korrigjojë 

shkeljet e konstatuara si më sipër.   

4. Autoriteti kontraktor, brenda 5 ditëve, të vërë në dijeni Komisionin e Prokurimit Publik 

për zbatimin e këtij vendimi duke dokumentuar veprimet e kryera. 

5. Ngarkohet zyra e financës të kryejë veprimet për kthimin e tarifës financiare të paguar 

nga BOE “MF Invest Group” SHPK, “ C.E.C Group” SHPK  dhe “Mane/S” SHPK  . 

6. Kundër këtij vendimi mund të bëhet ankim në Gjykatën Administrative të Apelit. 

7. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë. 

 

I.2. Me shkresën nr.2332/10 prot., datë 25.02.2025, protokolluar me tonën nr. 05/15 prot., datë 

26.02.20245, autoriteti kontraktor njofton se ka zbatuar vendimin e KPP-së Nr. 249/2025 datë 

18.02.2025 duke i bashkëngjitur shkresës edhe procesverbalin e datës 25.02.2025 për rivlerësimin 

e procedurës. 

II 

 

Komisioni i Prokurimit Publik 

 

Pasi shqyrtoi dokumentacionin e mësipërm, 

 

Arsyeton: 

 

II.1. Me shkresën nr.2332/10 prot., datë 25.02.2025, protokolluar me tonën nr. 05/15 prot., datë 

26.02.20245, autoriteti kontraktor njofton se ka zbatuar vendimin e KPP-së Nr. 249/2025 datë 

18.02.2025 duke i bashkëngjitur shkresës edhe procesverbalin e datës 25.02.2025 për rivlerësimin 

e procedurës. 

 

II.2. Nga verifikimi i raportit të auditit në sistemin e prokurimit elektronik, si dhe dokumentacioni 

i dërguar nga autoriteti kontraktor, KPP konstaton se autoriteti kontraktor ka rishikuar arsyet e 

skualifikimit  për BOE ankimues “MF Invest Group” SHPK dhe “ C.E.C Group” SHPK  dhe 

“Mane/S” SHPK  të cilat nuk janë tërësisht në përputhje me vendimin e  KPP-së  Nr.249/2025 

datë 18.02.2025. 

  

II.3. Në pikën III.2.6 të vendimit nr.249/2025 datë 18.02.2025 KPP është shprehur se:  

 

“III.3.6. Nisur nga arsyeja e skualifikimit dhe pretendimet e BOE ankimues KPP vëren se 

autoriteti kontraktor në pikën 2.3.3 të kapacitetit teknik të dokumentave të tenderit të procedurës 

së  prokurimit objekt ankimi ka kërkuar: “2.3.3 Operatori ekonomik duhet të përcaktojë me 

anë të një deklaratë Drejtuesin Teknik të punimeve në objekt, i cili duhet të jetë i përfshirë në 

liçencën e shoqërisë, të deklaroje se nuk është i angazhuar në kontrata të tjera dhe do të jetë i 

pranishëm gjatë gjithë kohës që do të kryhen punimet në objekt, të figurojë në listpagesat e 

shoqërisë minimumi per 3 (tre) muajt e fundit te deklaruar nga data e hapjes se ofertave 

shoqëruar me dokumentacionin e mëposhtme: 

a) Kontratë pune e vlefshme;  

b) Diplomë. 

Shënim: Dokumentacioni provues do të paraqitet nga ofertuesi i kualifikuar në vend të parë, 

pranë autoritetit kontraktor, përpara publikimit të njoftimit të fituesit dhe nisjes së afateve të 

ankimit, ose nëse do të jetë nevoja për tu kërkuar sqarime nga AK.” Në pretendimet e tij BOE 

ankimues është shprehur se për këtë kriter ka deklaruar në formularin përmbeldhës të vetë 

deklarimit në pikën B: Deklaratë “Për disponimin e punonjësve të nevojshëm për realizimin e 

punimeve objekt kontrate”  z. M.M si drejtues Teknik  me profesion inxhinier ndërtimi dhe 

inxhinier zbatimi gjatë punimeve.  Nisur nga mënyra e hartimit të kriterit dhe nga pretendimet e 

ankimuesit KPP vëren se autoriteti kontraktor nuk ka kërkuar ndonjë formë të veçantë deklarimi 

për përmbushjen e kriterit më sipër dhe për këtë duke mos pasur informacion përmes një 

deklarate të veçantë të paraqitur nga BOE ankimues në sistem ju drejtua informacionit të 

deklaruar në formularin  përmbledhës të vetëdeklarimit për të verifikuar përmbushjen e kriterit 

më sipër lidhur me deklarimet e bëra për z. M.M siç vetë BOE ankimues pretendon në ankesë.  

Nga verifikimet e shtojcës përkatëse “Për disponimin e punonjësve të nevojshëm për realizimin e 

punimeve objekt kontrate”  në formularin përmbledhës të vetëdeklarimit të operatorit ekonomik 

“Mane/S” SHPK vihet re se është deklaruar: “2. Z. M.M, me profesion inxhinier dertimi, 

ipunësuar pranë shoqërisë sonë në rolin e drejtuesit teknik dhe Inxhinier zbatimi gjate 

punimeve.Përgjegjës për sigurinë dhe mbrojtjen e shendetit në punë”. Gjithashtu BOE ankimues 

ka ngarkuar në sistem edhe licencën e operatorit ekonomik “Mane/S” SHPK me nr. NZ 

0440/2028 datë 13.11.2024 ku z. M. M rezulton një nga drejtuesit teknik të shoqërisë si dhe 

listëpagesat e tre muajve të fundit nga data e hapjes së ofertave të operatorit ekonomik “Mane/S” 

SHPK  ku z.M. M figuron si pjesë e tyre. Nga deklarimet e bëra në formularin përmbeldhës të 

vetëdeklarimit si dhe nga informacioni i mësipërm i ngarkuar në sistem BOE ankimues përmbush 

disa prej kërkesave të kriterit më sipër duke deklaruar drejtuesin teknik z. M.M në formularin 

përmbledhës të vetëdeklarimit me profesion inxhiner ndërtimi dhe që do të jetë inxhinier zbatimi 

gjatë punimeve, është i përshirë në licencën e shoqërisë si dhe figuron në listpagesat  e tre muajve 

të fundit por nuk përmbush kërkesën që të deklarohet  se nuk është i angazhuar në kontrata të 

tjera dhe do të jetë i pranishëm gjatë gjithë kohës që do të kryhen punimet në objekt. Nga 

verifikimi i formularit përmbeldhës të vetëdeklarimit të cilit KPP vendosi të referohej për 

përmbushjen e kriterit më sipër për sa kohë autoriteti kontraktor nuk kishte përcaktuar një formë 

të caktuar deklarate si dhe në mungesë të një deklarate të vecantë nga BOE ankimues mbi këtë 

fakt, nuk rezulton që në asnjë pikë të formularit përmbledhës të vetëdeklarimit të jetë deklaruar 

që drejtuesi teknik nuk është i angazhuar në kontrata të tjera dhe do të jetë i pranishëm gjatë 

gjithë kohës që do të kryhen punimet në objekt. Ashtu sikurse kemi arsyetuar dhe më sipër në këtë 

vendim pas kërkesës për sqarim të KPP lidhur me “Formularin përmbledhës të vetdeklarimit” 

sipas dokumentave standarde të tenderit për punë publike, specifikisht për Pjesën III: “Kriteret 

e Përzgjedhjes/Kualifikimit”, pika D. “Deklaratë mbi Mosangazhimin e Kapaciteteve Teknike në 

Kontrata Te Tjera”  Agjencia e Prokurimit Publik përmes shkresës me nr. 1288/1 prot., datë 

13.02.2025 ka sqaruar KPP se: “[...] Ndërkohë qëllimi i parqitjes së deklaratës “Mbi 

Mosangazhimin e Kapaciteteve Teknike në Kontrata” në FPV, lidhet me faktin që autoriteti 

kontraktor mund të kërkojë që stafi teknik i angazhuar në procedurën konkrete të prokurimit mos 

të jetë i angazhuar në asnjë kontratë apo punë marrje tjetër publike, me qëllim garantimin e 

ekzekutimit të kontratës. 

Pra qëllimi i përdorimit të togfjalëshit “Nëse kërkohet” në deklaratën e sipërcituar, lidhet me 

kërkesën e përcaktuar nga autoriteti kontraktor për mosangazhimin e stafit teknik, e në këtë rast 

operatorët ekonomikë duhet të plotësojnë deklaratën “Mbi Mosanazhimin e Kapaciteteve Teknike 

në Kontrata.” Në këtë  kuadër duke u bazuar në përgjigjen më sipër të APP-së, BOE ankimues 

ka patur detyrimin për deklarimin e drejtuesit teknik z. M.M në pikën D “Mbi Mosanazhimin e 

Kapaciteteve Teknike në Kontrata të tjera” pasi autoriteti kontraktor ka kërkuar në dokumentet 

e tenderit që operatori ekonomik të deklarojë që stafi teknik (konkretisht drejtuesi teknik) nuk 

është i angazhuar në kontrata të tjera dhe do të jetë i pranishëm gjatë gjithë kohës që do të kryhen 

punimet në objekt.  Si rrjedhim duke qënë se BOE ankimues në pikën D “Mbi Mosanazhimin e 

Kapaciteteve Teknike në Kontrata të tjera” nuk ka deklaruar drejtuesin teknik z. M.M por as edhe 

drejtuesit teknik të operatorëve ekonomikë “MF Invest Group” SHPK dhe “ C.E.C Group” SHPK  

si pjesë e  BOE,  KPP gjykon se BOE ankimues nuk ka përmbushur një prej kërkesave të kriterit 

të përcaktuar në pikën 2.3.3 të kapacitetit teknik në dokumentat e tenderit konkretisht deklarimin 

që drejtuesi teknik nuk është i angazhuar në kontrata të tjera dhe do të jetë i pranishëm gjatë 

gjithë kohës që do të kryhen punimet në objekt. Është detyrë e operatorëve ekonomikë të 

përgatisin ofertat e tyre në përputhje me kërkesat e autoritetit kontraktor të përcaktuara në 

dokumentet e tenderit dhe ato oferta që nuk përgatiten në përputhje me këtë kërkesa konsiderohen 

si të pa vlefshme. Në përfundim të analizës së fakteve përkatëse, Komisioni arrin në konkluzionin, 

se me dokumentacionin e paraqitur  BOE ankimues “MF Invest Group” SHPK dhe “ C.E.C 

Group” SHPK  dhe “Mane/S” SHPK  duke mos deklaruar në pikën D “Mbi Mosanazhimin e 

Kapaciteteve Teknike në Kontrata të tjera” të formularit përmbledhës të vetëdeklarimit  

drejtuesin teknik të cilët për sa kohë autoriteti kontraktor në kriteret e vecanta  ka kërkuar që të 

deklarohet që drejtuesi teknik nuk është i angazhuar në kontrata të tjera dhe do të jetë i pranishëm 

gjatë gjithë kohës që do të kryhen punimet në objekt e përmbush pjesërisht kriterin e përcaktuar 

në pikën 2.3.3 të kapacitetit teknik në kriteret e vecanta të kualifikimit.   

 

Sa më lart pretendimi i BOE ankimues qëndron pjesërisht.” 

 

II.4. Referuar raportit të auditit KVO ka rishikuar arsyet e skualifikimit duke lënë të skualifikuar 

BOE ankimues “MF Invest Group” SHPK, “ C.E.C Group” SHPK  dhe “Mane/S” SHPK me 

arsyen se: “1. BOE MF INVEST GROUP shpk, MANE/S shpk & C.E.C GROUP shpk nuk plotëson 

kërkesën sipas pikës 2.3.3 të kapacitetit teknik të dokumenteve të tenderit: “Operatori ekonomik 

duhet të përcaktojë me anë të një deklaratë Drejtuesin Teknik të punimeve në objekt, i cili duhet 



Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Komisioni i Prokurimit Publik) 

